
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республикаса техническöй дöзьöр служба йылысь

Коми Республикаса Оланподувлöн 90 статьяса мöд юкöнысь 7 пункт, "Коми Республикаса олöмö пöртысь власьт органъяс йылысь" Коми Республикаса Оланпаслöн 18 статьяса 2 юкöнысь 7 пункт подув вылын Коми Республикаса Правительство шуис:

1. Вынсьöдны Коми Республикаса техническöй дöзьöр служба йылысь положение (водзö – Коми Республикаса техдöзьöр служба) содтöд серти.

2. Индыны, мый Коми Республикаса техническöй дöзьöр служба лоö Машинаяслöн да мукöд сикас техникалöн шогмöм бöрся видзöдан Коми Республикаса государственнöй инспекциялысь правояс да могъяс кузя удж водзö нуöдысьöн.

3. Индыны Коми Республикаса техдöзьöр службалысь медыджыд штат лыдсö 30 мортысь.

4. Коми Республикаса техдöзьöр службалы лэдзны босьтны юрнуöдысьöс öти вежысьöс.

5. Коми Республикаса техдöзьöр службалысь удж могмöдöм вылö служебнöй автомашина транспорт лимитö сетны 1 автомашина, Коми Республикаса районъясын, каръясын техдöзьöрлöн государственнöй инспекцияяслы – 19 автомашина.

6. Лыддьыны вынтöмöн "Асшöра ветлан машинаяслöн да мукöд сикас техникалöн шогмöм бöрся видзöдан Коми Республикаса государственнöй инспекция йылысь" Коми Республикаса Правительстволысь 2002 во май 24 лунся 65 №-а шуöм.

7. Тайö шуöмсö олöмö пöртöм бöрся видзöдны Коми Республикаса Юралысьöс вежысь – Коми Республикаса архитектура, стрöитчöм да коммунальнöй овмöс кузя министр И.А.Поздеевлы.

Коми Республикаса Юралысь                                                   В.Торлопов

Сыктывкар

2004 вося декабр 28 лун

260 № 

Вынсьöдöма

Коми Республикаса Правительстволöн

2004 во декабр 28 лунся 260 №-а шуöмöн

(содтöд)

Коми Республикаса техническöй дöзьöр служба йылысь 

ПОЛОЖЕНИЕ

1. Коми Республикаса техническöй дöзьöр служба (водзö – Коми Республикаса техдöзьöр служба) лоö Коми Республикаса олöмö пöртысь власьт органöн, кодöс котыртöма Коми Республика мутасын машинаяс да мукöд сикас техника бöрся видзöдöм могысь.

2. Коми Республикаса техдöзьöр служба аслас уджын мыджсьö Россия Федерацияса Оланподув, федеральнöй оланпасъяс да Россия Федерацияса мукöд нормативнöй правовöй акт вылö, Коми Республикаса Оланподув, Коми Республикаса оланпасъяс да Коми Республикаса мукöд нормативнöй правовöй акт вылö, а сiдзжö тайö Положение вылö.

3. Коми Республикаса техдöзьöр служба уджалö кыдзи веськыда, сiдзи и федеральнöй олöмö пöртысь власьт органъяслöн мутасса органъяскöд, Коми Республикаса олöмö пöртысь власьт органъяскöд, меставывса асвеськöдлан органъяскöд, мукöд организациякöд йитöдын. 

4. Коми Республикаса техдöзьöр службалы сьöмыс воö Коми Республикаса республиканскöй бюджетысь.

5. Коми Республикаса техдöзьöр служба лоö юридическöй кывкутысьöн, сылöн эм казначейство органъясын бюджетнöй сьöм арталöм вылö аслас баланс, лицевöй тшöт, Россия Федерациялöн государственнöй канпаса печать роч кыв вылын, а сiдзжö лöсялана штампъяс, печатьяс да бланкъяс.

6. Коми Республикаса техдöзьöр службалöн аслас уджын колана эмбур лоö Коми Республикаса государственнöй собственносьтöн да сетсьö Службалы оперативнöя веськöдлöм вылö.

. 

7. Коми Республикаса техдöзьöр службалöн юридическöй местаыс – Сыктывкар, Бабушкин ул., 23 керка.

8. Коми Республикаса техдöзьöр службалöн медшöр могöн лоö тракторъяслöн, асшöра ветлан туй вöчан да мукöд сикас машиналöн да на дорö прицепъяслöн шогмöм бöрся видзöдöм, мед найö эз дойдны йöзöс, эз омöльтны йöзлысь дзоньвидзалунсö да эз тшыкöдны эмбур, эз няйтöсьтны вöр-ва, а агропромышленнöй комплексын – машина да оборудование уджöдан стандартъясын да мукöд нормативнöй документын да документацияын урчитöм правилöяс бöрся видзöдöм.

9. Коми Республикаса техдöзьöр служба:

1) государство боксянь видзöдö тракторъяс, асшöра ветлан туй вöчан да мукöд машиналöн да на дорö прицепъяслöн шогмöм бöрся, нормативъяс серти кöть кодлöн найö, медым эз дойдны йöзöс, омöльтны йöзлысь дзоньвидзалун да эмбур, няйтöсьтны вöр-ва (Россия Федерацияса Вооружённöй Вынъяслöн да мукöд войскалöн машинаяс, Россияса госгортехдöзьöрлöн да Россияса главгосэнергодöзьöрлöн машинаяс кындзи);

 2) государство боксянь видзöдö агропромышленнöй комплексын машинаяс да оборудование уджöдöм бöрся, медым эз дойдны йöзöс, омöльтны йöзлысь дзоньвидзалун да эмбур, няйтöсьтны вöр-ва (Россияса госгортехдöзьöрлöн да Россияса главгосэнергодöзьöрлöн машинаяс кындзи), а сiдзжö стандартъясын, мукöд нормативнöй документын да документацияын индöм ногöн уджöдöм бöрся;

3) государство боксянь видзöдö агропромышленнöй комплексын машинаясöн да оборудованиеöн вöдитчöмын индöм ногöн удж да услуга котыртöм да сертификатъяс сетöм бöрся; 

4) государство боксянь видзöдö вöчысьлöн да (либö) вайысьлöн кывкутана кадö машинаяслöн да оборудованиелöн быть колана сертификат условиеяслы лöсялöм бöрся да лöсялана сертификат бöрся;

5) пасъялö тракторъяс, туй вöчан асшöра ветлан да мукöд машина да на дорö прицепъяс, а сiдзжö сеталö найöс регистрируйтöм государственнöй пасъяс (Россия Федерацияса Вооружённöй Вынъяслöн да мукöд войскалöн машинаяс кындзи); 

6) кадысь кадö государство боксянь видлалö да техника боксянь пасъялö пасйöм машинаяслысь залог;

7) нуöдö асшöра ветлан машинаясöн веськöдлöм вылö право сетан экзаменъяс да сетö тракторист-машинистлысь (трактористлысь) эскöданпас;

8) сетö велöдан учреждениеяслы быть колана эскöдан гижöдъяс сы йылысь, мый велöдчанiнас эм оборудование да став коланаыс трактористъясöс да асшöра ветлан машинаясöн веськöдлысьясöс дасьтöм могысь, медым лöсялана органъясöн видлалiс аккредитация йылысь юалöмъяс да сетiс индöм учреждениеяслы лицензияяс; 

9) машина кутысьлöн, государственнöй да мукöд органлöн корöм серти донъялö машинаяслысь да оборудованиелысь шогмöмсö да артыштö налысь позянлунъяссö;

10) участвуйтö комиссияясын, кöнi видлалöны машина да оборудование кутысьяслысь омöль качествоа вузалöм либö лёка дзоньталöм техника вылö норасьöмъяс;

11) законодательство серти нуöдö административнöй право торкалöм йылысь делöяс;

12) нуöдö Коми Республикаса техдöзьöр служба компетенцияö пырысь юалöмъяс кузя семинаръяс, конференцияяс да сöвещаниеяс;

13) тöдмöдö организацияясöс техника шогмöм бöрся видзöдöм кузя нормативно-техническöй документацияöн да асшöра ветлан машинаяс да мукöд техника уджöдöм кузя правилöясöн, нуöдö юöртана удж; 

14) котыртö да нуöдö Коми Республикаса техдöзьöр службалысь мобилизация кежлö дасьтысян удж да мобилизация удж; 

15) законодательствоöн индöм пöрадок серти видзö государственнöй гусятор да техника боксянь дорйö юöр. 

10. Коми Республикаса техдöзьöр службалöн эм право:

1) индöм ногöн пыртны Коми Республикаса Юралысьлы да Коми Республикаса Правительстволы видлалöм вылö Коми Республикаса техдöзьöр службаын юалöмъяс кузя нормативнöй правовöй акт балаяс;

2) индöм ногöн корны да босьтны Коми Республикаса государственнöй органъяссянь, меставывса асвеськöдлан органъяссянь, организацияясянь да гражданасянь Коми Республикаса техдöзьöр службаö пырысь юалöмъяс кузя юöръяс.

11. Коми Республикаса техдöзьöр служба пырö Россияса гостехдöзьöр органъяслöн системаö.

12. Коми Республикаса техдöзьöр службаöн веськöдлö юрнуöдысь. Коми Республикаса техдöзьöр службаöн юрнуöдысь лоö Коми Республикаса государственнöй медыджыд инженер-инспекторöн.

Коми Республикаса техдöзьöр службаöн юрнуöдысьöс индö чинö да мездö чинысь Коми Республикаса Юралысь Россияса главгостехдöзьöркöд сёрнитчöм серти Коми Республикаса техдöзьöр служба удж координируйтысь Коми Республикаса Юралысьöс вежысьлöн вöзйöм серти.

13. Коми Республикаса техдöзьöр службаöн юрнуöдысьлöн эм öти вежысь, кодöс чинö индö да чинысь мездö Коми Республикаса Юралысь Коми Республикаса техдöзьöр служба удж координируйтысь Коми Республикаса Юралысьöс вежысьлöн вöзйöм серти.

14. Коми Республикаса техдöзьöр служба артмö веськöдлан аппаратысь да Коми Республикаса районъясын да каръясын государственнöй техдöзьöр инспекцияясысь.

Коми Республикаса районъясын, каръясын государственнöй техдöзьöр инспекцияяс лоöны Коми Республикаса техдöзьöр службалöн тэчасса юкöдувъясöн, найö вöдитчöны аслас нима бланкъясöн, налöн эм Россия Федерациялöн государственнöй канпаса лöсялана печатьяс, аслас нимöн роч кыв вылын, а сiдзжö лöсялана штампъяс.

Коми Республикаса районъясын, каръясын государственнöй техдöзьöр инспекцияяс могмöдсьöны автомашинаясöн, техникалысь шогмöмсö видлалан средствоясöн, приспособлениеясöн да инструментъясöн.

Коми Республикаса районъясын, каръясын государственнöй техдöзьöр инспекцияяс асшöра ветлан машинаяс да мукöд техника шогмöм бöрся видзöдöм кузя став юалöмöн веськыда шыöдчöны Коми Республикаса техдöзьöр службаö.

15. Коми Республикаса районъясысь, каръясысь государственнöй техдöзьöр инспекцияясöн веськöдлöны начальникъяс. Районъясса (каръясса) инспекцияясын начальникъяс лоöны Коми Республикаса лöсялана районын (карын) медыджыд государственнöй инженер-инспекторъясöн. 

16. Коми Республикаса техдöзьöр службаысь государственнöй инженер-инспекторъяслöн на водзын сулалысь могъяс решитöм да збыльмöдöм могысь эм право:

1) нуöдны Коми Республикаса техдöзьöр службалöн могъяс серти прöверкаяс, мый артыштöма тайö Положениеыслöн 9 пунктын; 

2) организацияясöн веськöдлысьяскöд сёрнитчöм серти корны специалистъясöс машинаяслысь да оборудованиелысь шогмöмсö видлалöм, донъялöм могысь да Коми Республикаса техдöзьöр службалысь мукöд мог вöчöм могысь; 

3) не лэдзны уджöдны асшöра ветлан техника да мукöд сикас техника, найö кö няйтöсьтöны вöр-ва либö оз лöсявны безопасносьт тшöктöмъяслы;

4) сетны юридическöй кыкутысьяслы, чина йöзлы, гражданалы Коми Республикаса техдöзьöр службалöн компетенцияын юалöмъяс кузя тырмытöмторъяс бырöдöм йылысь быть вöчана тшöктöдъяс (шуöмъяс, шыöдчöмъяс);

5) дасьтыны административнöй право торкалöмъяс йылысь протоколъяс, индöм ногöн аслас компетенцияын мыждыны административнöя;

6) ыстыны быть видлалöм вылö Коми Республикаса техдöзьöр служба компетенцияын юалöмъяс кузя да органъясын (организацияясын) содтöд решениеяс примитöм кузя шыöдчöмъяс. 

17. Коми Республикаса техдöзьöр службаысь государственнöй инженер-инспекторъяс уджсö лёка вöчöмысь да налы сетöм правоясöн абу колана ногöн вöдитчöмысь кывкутöны Россия Федерацияса законодательствоöн индöм пöрадок серти.

18. Коми Республикаса техдöзьöр службаысь государственнöй инженер-инспекторъяслöн решениеяс (уджъяс) вылö норасьöмъяс да удж вöчöм (решение примитöм) вылö лоöм юöръяс сетсьöны гостехдöзьöрса чинаджык государственнöй инженер-инспекторлы. Норасьöм сетöм вöсна обжалуйтан решение вöчöмыс оз сувт.

Коми Республикаса техдöзьöр службаысь государственнöй инженер-инспекторъяслöн удж (решениеяс) вылö позьö норасьны ёрдын.

19. Коми Республикаса техдöзьöр службаысь государственнöй инженер-инспекторъяслöн эм форменнöй паськöм, морöсвывса пас да чин серти пасъяс, кутшöмъясöс индöм ногöн вынсьöдöма Россия Федерацияса видз-му овмöс министерствоöн нормаяс серти.

Коми Республикаса техдöзьöр службаысь государственнöй инженер-инспекторъяс форменнöй паськöмöн да морöсвывса пасъясöн  могмöдсьöны Коми Республикаса республиканскöй бюджет тшöт весьтö, кутшöмöс сетöма Коми Республикаса техдöзьöр служба видзöм вылö.

Коми Республикаса техдöзьöр службаысь государственнöй инженер-инспекторъяслы сетсьöны öти нога эскöданпасъяс.

20. Аслас компетенцияын Коми Республикаса техдöзьöр службаöн юрнуöдысь:

1) индöм штат лыд да удждон фонд серти вынсьöдö тэчас да штатнöй расписание, а сiдзжö лöсялана кадколаст вылö Коми Республикаса республиканскöй бюджетын артыштöм ассигнование весьтö Коми Республикаса техдöзьöр служба видзöм вылö рöскод смета; 

2) индöм ногöн босьтö удж вылö да мездö уджысь Коми Республикаса техдöзьöр службаса уджалысьясöс;

3) вынсьöдö Коми Республикаса техдöзьöр службаса уджалысьяслысь чина инструкцияяс;

4) ошкö да кыскö кывкутöмö Коми Республикаса техдöзьöр службаса уджалысьясöс;  

5) йöзöдö приказъяс да тшöктöмъяс, кодъясöс быть колö збыльмöдны Коми Республикаса техдöзьöр службаса уджалысьясöн;

6) петкöдлö Коми Республикаса техдöзьöр службасö Коми Республикаса государственнöй власьт органъяскöд, Коми Республикаса мукöд государственнöй органкöд йитöдын, участвуйтö ёрдъясын;  

7) законодательство серти вöдитчö Коми Республикаса техдöзьöр служба киö сетöм сьöмöн да эмбурöн;

8) индöм ногöн видлалö гражданалысь вöзйöмъяс, шыöдчöмъяс, норасьöмъяс, ачыс аддзысьлö накöд. 

21. Коми Республикаса техдöзьöр службаöн юрнуöдысь öтнас веськöдлö уджнас да персональнöя кывкутö Коми Республикаса техдöзьöр служба водзö сувтöдöм могъяс да удж збыльмöдöм вöсна.

исп. Исакова

10 849 пас


